
МИНИСТЕРСТВО ЗА ВНАТРЕШНИ РАБОТИ

Врз основа на член 13 од Законот за изменување и дополнување на Законот за личната 
карта („Службен весник на Република Македонија“ 19/07), министерот за внатрешни 
работи, донесе

П Р А В И Л Н И К 
ЗА ИЗМЕНУВАЊЕ НА ПРАВИЛНИКОТ  ЗА ОБРАЗЕЦОТ НА БАРАЊЕТО ЗА 

ИЗДАВАЊЕ НА ЛИЧНАТА КАРТА,ОБРАЗЕЦОТ НА ПОТВРДАТА ЗА 
ПОДНЕСЕНО БАРАЊЕ ЗА ИЗДАВАЊЕ НА ЛИЧНАТА КАРТА, ОБРАЗЕЦОТ НА 

ЛИЧНАТА КАРТА, ПОСТАПКАТА ЗА ИЗДАВАЊЕ И ЗАМЕНА НА ЛИЧНАТА 
КАРТА И ЗА НАЧИНОТ НА ВОДЕЊЕ НА ЕВИДЕНЦИЈА ЗА ИЗДАДЕНИТЕ 

ЛИЧНИ КАРТИ

Член 1
Во Правилникот за образецот на барањето за издавање на личната карта, образецот на 

потврдата за поднесено барање за издавање на личната карта, образецот на личната карта, 
постапката за издавање и замена на личната карта и за начинот на водење на евиденција за 
издадените лични карти  (,,Службен весник на Република Македонија“ бр.116/07, 129/07, 
161/07, 5/09 и 73/10), обрасците број  1 и 2 се заменуваат со нови обрасци број 1 и 2 кои се 
дадени во прилог и се составен дел на овој правилник.

Член 2
Членот 3 се менува и гласи:
„Барањето за издавање на лична карта содржи: назив на органот до кој се поднесува 

барањето; причина за барање; податоци за подносителот на барањето: име и презиме, за 
омажени-оженети презиме пред склучување на бракот, ден, месец и година на раѓање, 
место на раѓање, пол, национална припадност, живеалиште и адреса, државјанство, име и 
презиме на родители; согласност на родителите-старател и нивни податоци (име и 
презиме, единствен матичен број на граѓанинот (ЕМБГ), сродство и потпис на родителот-
старателот); податоци за претходен документ на подносителот: број на претходна лична 
карта и орган кој ја издал; потпис на подносителот; датум и место на поднесување; 
податоци за контакт; потпис на службеното лице кое го примило барањето; прилози кон 
барањето; согласност од подносителот на барањето за користење на неговите лични 
податоци, место за потпис на подносителот на барањето и упатство за пополнување на 
барањето за издавање лична карта“.

Член 3
Членот 6 се менува и гласи:
„Лична карта се издава врз основа на лично поднесено барање од лицето до 

Министерството за внатрешни работи каде што има живеалиште и адреса.
Во постапката за издавање на лична карта, за утврдување на идентитетот и 

државјанството на подносителот на барањето, Министерството за внатрешни работи по 
службена должност прибавува доказ за неговиот идентитет, извод од матична книга на 
родените и доказ за државјанство на Република Македонија.

При поднесување на барање за издавање на прва лична карта на лице до 18 години 
живот, потребно е лично присуство на родителите, законскиот застапник или старателот, 
како и нивна согласност дадена пред службeното лице“.

Член 4
Во член 8 во ставот 1 втората реченица се менува и гласи:
„Со барањето подносителот приложува доказ за промена на адресата на станот, а 

доказите за извршената промена на личното име и на живеалиштето ги прибавува 
Министерството за внатрешни работи по службена должност.

Ставот 7 се менува и гласи:
„За подносителот на барањето во ставовите 1 и 5 на овој член, Министерството за 

внатрешни работи прибавува по службена должност и други исправи со кои се докажува 
вистинитоста на податоците наведени во барањето (извод од матична книга на родените, 
извод од матична книга на венчаните, уверение за државјанство и слично).

Ставот 8 се брише.

Член 5
Овој правилник влегува во сила наредниот ден од денот на објавувањето во „Службен 

весник на Република Македонија“.

Бр.12.1-2999/1
14 јануари 2014 година Министер за внатрешни работи,

Скопје м-р Гордана Јанкулоска, с.р.

